
				এই পাতাটির মুদ্রণ সংশোধন করা প্রয়োজন। 
বিজ্ঞাপন।
প্রায় ছয় বৎসর পূর্কে বিদ্যাপতির পদ সংখ্যা সম্বন্ধে দরভঙ্গার মহারাজ রমেশ্বর সিংহ ও ঐযুক্ত সারদাচরণ মিত্র মহাশয়ের কিছু আলোচনা হয়। তাহ হইতেই এই গ্রন্থের স্বচন।
মিথিলা হইতে কতকগুলি পদ মহারাজী:সংগ্ৰহ করিয়া সারদা বাবুকে পাঠাইয়া দেন। অল্প সংখ্যক পদ দেখিয়া আমি সম্পাদনের ভার গ্রহণ করি। এখন গ্রন্থের যে কলেবর হইয়াছে সে সময় তাহা জানিতে পারিলে আমি সাহস করিয়া এই গুরুতর কাৰ্য্যে হস্তক্ষেপ করিতাম না। -
এই গ্রন্থ প্রকাশের সম্পূর্ণ ব্যয় সারদা বাৰু নিজে দিয়াছেন ও অন্ত বিষয়ে অনেক পরিশ্রম করিয়াছেন বিজাপতির পদাবলী দেবনাগর অক্ষরেও মুদ্রিত হইতেছে। সে ব্যয় মহারাজ রমেশ্বর সিংহ দিয়াছেন।
প্রাচীন তালপত্রের পুথি শ্ৰীযুক্ত মোহিনীমোহন দত্ত মহাশয়ের নিকট ছিল। এক্ষণে ঐ পুথি আমার কাছে আছে। মহামহোপাধ্যায় পণ্ডিত শ্ৰীযুক্ত হরপ্রসাদ শাস্ত্রী মহাশয় নেপালের পুথি হইতে আমাকে পদাবলী উদ্ধার করিতে দেন। শ্ৰীযুক্ত বৈকুণ্ঠনাথ সেন মহাশয় কীৰ্ত্তনানন্দ মূল গ্রন্থ আমাকে পাঠাইয়া দিয়াছিলেন। দরভঙ্গার মহারাজ অনেক বিষয়ে আমার আমুকুল্য করেন। শ্ৰীযুক্ত উপেন্দ্রনাথ বস্থ মহাশয় অনেক পরিশ্রম করিয়া পদাবলীর স্বচী প্রস্তুত করিয়া দিয়াছেন। ইহাদিগকে আমার আন্তরিক কৃতজ্ঞতা জানাইতেছি।
কিন্তু যিনি সকলের অপেক্ষ আমার কৃতজ্ঞতাভাজন, র্যাহার সহায়তা না পাইলে এই গ্রন্থ প্রকাশ করা অসম্ভব হইত, তিনি ইহলোক ত্যাগ করিয়া গিয়াছেন। ৮কবীশ্বর চণ্ড বা (চন্দ্র কবি) বিদ্যাপতির পদাবলী সম্বন্ধে অদ্বিতীয় তত্ত্ববিৎ এবং অর্থপারদর্শী, ও মিথিলা ভাষায় স্বয়ং স্বকবি ছিলেন। যখন আমি পদাবলীর সম্পাদন আরম্ভ করি তখন তাহার বয়স ৭৫ বৎসর, তথাপি তিনি অসীম উৎসাহের সহিত এই কার্থ্যে যোগদান করেন। পদাবলী সংগ্রহ করা, কঠিন শব্দাদির অর্থ প্রভৃতি সকলই তিনি করেন। বিদ্যাপতির ভাষায় তিনি আমার শিক্ষাগুরু। তিনি বলিতেন যে পদাবলী মুদ্রিত না হইলে তিনি দেহত্যাগ করিবেন না। কয়েক মাস হইল তাহার দেহান্ত হইয়াছে। র্তাহাকে যে মুদ্রিত গ্রন্থ দেখাইতে পারিলাম না আমার এ ক্ষোভ कथन बाहेरब मां ।
শ্ৰীনগেন্দ্রনাথ গুপ্ত ।

